
PROGRAMA DE HABILIDADES SOCIAIS
Este programa parte da idea de que a educación emocional está na base da educación en valores e que non se pode entender unha sin a outra.  E todo isto está na base do traballo para que o alumno acade unha competencia social e cívica.
OBXECTIVO:  Coñecer as emocións propias e recoñecer as dos demais favorece para a mellora das relacións interpersoais.  

CONTIDOS:

A escoita activa

A empatía

A asertividade

Os dilemas morais

ACTIVIDADES:

Actividade 1: os meus zapatos

Actividade 2: a escoita activa

Actividade 3: observación selectiva

Actividade 4: a empatía

Actividade 5: a asertividade

Actividade 6: dilemas morais

Todo o material está aloxado na Aula Virtual do Centro: AV / Departamento de Orientación / Titoría / Habilidades Sociais/ Programa para a mellora das Habilidades Sociais a través da educación emocional.
ACTIVIDADE 1: Os meus zapatos
Tipo de actividade: Individual e grupal

Obxectivo: Crear un clima afectivo e seguro no que o alumnado sexa capaz de expresar os seus sentimentos, ideas e emocións, reflexionado sobre as cousas que son importantes para eles.
Tipo de actividade: Individual e grupal

Contido: as cousas que son importantes
Recursos: ficha individual e vídeo “My shoes”  (aloxado na Aula Virtual)
Desenvolvemento: 

1º.- Organizaranse grupos de 4 alumnos.  

 2º.- Cada membro do grupo cubrirá a ficha 1: os meus zapatos de modo individual.  

3º.- Despois de 10 minutos, porán os resultados en común co resto dos membros do grupo para comentar entre eles as súas respostas.  Déixanse outros 10 minutos.
4º.- Finalmente, visualizarán o vídeo “My shoes”  (aloxado na Aula Virtual), tras o cal abrirase un breve debate sobre como se sentiron ao ver o vídeo.

Ficha do alumnado 1:  Os meus zapatos
Debes de completar as seguintes frases de maneira sincera, se trata de que reflexiones sobre a importancia que certas cousas teñen para ti.

· Entre as cousas que a min máis me importan na vida están 

· O que me fai sentir ben é 

· Doume conta de que quero superarme en  

· Teño ganas de 

· O que máis me fai sufrir é 

· La mentira a min, prodúceme

 ACTIVIDADe 2: A escoita activa 

Tipo de actividade: Grupal

Obxectivo: Identificar a forma de comunicación entre a que o falante e o ouvinte se entenden para desenvolver a habilidade de comunicación: escoitar non solo o que a persoa está expresando directamente, senón tamén os seus sentimentos, ideas ou pensamentos que subxacen ao que está dicindo.

Contido: escoita non activa e escoita activa

Recursos: Vídeo “Esto no es escucha activa”


Vídeo “La escucha activa”

Desenvolvemento:

1º.- Visualizarase o vídeo “La escucha activa”

2º. Visualizarase o vídeo “Esto no es escucha activa”

Non se lles indicará cal dos vídeos corresponde á escoita activa e cal non, para que eles reflexionen sobre a diferenza entre ambas. 

3º.- A persoa titora abre un debate para facilitar a toma de conciencia sobre importancia da escoita activa na comunicación empática.  Para “animar” o debate, a persoa titora pode lanzar estas preguntas:

· Como cres que se senten os persoaxes en cada un dos vídeos? Por que?

· Nun dos vídeos, a comunicación non verbal ten gran importancia, que papel cres que xoga a comunicación non verbal na comunicación empática?

· Algunha vez te sentiches como os persoaxes do vídeo de Barrio Sesamo?  Con que pesoaxe te identificas neste vídeo?

· No vídeo de Barrio Sésamo, que che parece a solución final?

· Que vídeo cres que visualiza á escoita activa e cal a escoita non activa?

ACTIVIDADE 3: A observación selectiva
Tipo de actividade: Individual e grupal

Obxectivo: Comprobar o nivel atencional aos pequenos detalles

Contido: A atención

Desenvolvemento:  

1º.- Visualizaremos o vídeo “a atención selectiva” aloxado na Aula Virtual, indicándolle ao alumnado que se fixen nos detalles da secuencia que van ver.

2º.- Ábrese un debate sobre a importancia que teñen os pequenos detalles:

.- Decatarámonos dos cambios no decorado da escena antes de que nolos mostraran?  

.- Por que nos resultou difícil fixarnos neses cambios? A que estabamos atentos?

.- Na nosa vida cotiá pode pasarnos que centremos a nosa atención nun aspecto e descoidemos outros moitos relevantes?  Isto pode xerar malos entendidos?

ACTIVIDADE 4: A empatía

Tipo de actividade: Individual e grupal

Obxectivo: Reflexionar sobre a empatía en xeral, e en nós mesmos, en particular.

Contido: A empatía

Desenvolvemento:  

1º.- Reflexionamos sobre a empatía:


2º.-Visualizaremos o vídeo “a empatía: un amigo” aloxado na Aula Virtual 

3º.- Utilizando a presentación de diapositivas aloxada na Aula Virtual, “imaxes para traballar a empatía”, iremos identificando as emocións que as imaxes nos producen e cubrindo a ficha do alumno 2.
4º.- Unha vez cuberta ficha, pediremos que cada un diga que imaxe relaciona con cada sentimento.  Seguro que non todos identifican as mesmas imaxes cos mesmos sentimentos.

5º.- Finalmente, preguntaremos:  cústanos identificar os sentimentos dos demais? 

Ficha do alumnado 2:  Empatía
A medida que vas vendo as imaxes, identifica o que senten os protagonistas: pon ao lado do sentimento a imaxe e marca ao lado a intensidade dese sentimento:
	Sentimento
	Imaxe
	1
	2
	3
	4

	Sorpresa
	
	
	
	
	

	Alegría
	
	
	
	
	

	Ira
	
	
	
	
	

	Preocupación
	
	
	
	
	

	Tenrura
	
	
	
	
	

	Tristeza
	
	
	
	
	

	Medo
	
	
	
	
	

	Amor
	
	
	
	
	


ACTIVIDADE 5: A asertividade

Tipo de actividade: Individual e por parellas

Obxectivo: Adquirir a habilidade de expresar críticas de forma adecuada, sin ferir aos demais.

Contido: Resposta asertiva

Desenvolvemento:  

1º.- O alumnado traballa individualmente a ficha do alumnado 3, identificando conversacións nas que se adoptan actitudes pasivas / agresivas / asertivas.  Danse 10 minutos.  Unha vez que cada un encheu a ficha faise unha posta en común, argumentando por que a 1ª situación é pasiva e a 2ª é agresiva.
2º.- A continuación, por parellas, fan a ficha do alumno 4, intentando cambiar unha actitude dunha persoa que mantén unha conversa agresiva por outra asertiva.  Danse 10 minutos.  Logo faise unha posta en común.

Por si che axuda como titor/a:
Ficha do alumnado 3:  A asertividade

ACTITUDES QUE PODE ADOPTAR UNHA PERSOA NUNHA CONVERSACIÓN / CONFLITO:





Observa agora a mesma conversa con dúas actitudes diferentes.  Pon debaixo de cada unha, se cres TI adaptas unha actitude pasiva / agresiva / asertiva; subliña a opción correcta.




Ficha do alumnado 4:  A asertividade

A continuación se vos presenta unha situación que posiblemente puideches observar ou incluso teñas vivido ti, polo menos parecidas.  Verás que se producen un malentendido entre os persoaxes porque non chegan a expresar o que desexan de forma adecuada.

Le detidamente e contesta ás preguntas.


Agora contesta as preguntas que están por detrás:

1. Consideras que a reacción de Juan é a adecuada?  Por que?

2. Como cualificarías a reacción de Juan: asertiva, pasiva ou agresiva?

3. Cres que Juan podería ter dado outras respostas, que incomodaran menos á moza?  Escribe de novo o diálogo, cambiando a intervención de Juan.

ACTIVIDADE 6: Os dilemas morais

Tipo de actividade: Grupal

Obxectivo: 

Contido: Dilema moral

Desenvolvemento:  

1º.- A persoa titora fai grupos de 4-5 compoñentes, o mais heteroxéneos posibles.  Entrégase a cada alumno/a a ficha do alumnado 5, co dilema moral sobre o que van traballar.  É o mesmo dilema moral para todos/as.  Antes de nada, explícase ben cal é a tarefa a realizar, que é o que se explica a continuación.  Lese o dilema e asegurámonos de que se entende ben tanto o dilema como o que hai que facer.

2º.- Cada alumno, individualmente debe cubrir a ficha coas preguntas sobre o dilema, tomando así posición sobre o dilema.  Danse 10 minutos

3º.- Cada grupo debe adoptar unha postura común, partindo da postura de cada un dos seus membros.  Danse 10 minutos.

4º.- Un voceiro de cada equipo, comunica ao resto da clase cal é a postura que tomou o grupo sobre o dilema.

5º.- Finalmente ábrese un pequeno debate coas distintas posturas.

Ficha do alumnado 5:  Dilemas morais
Le con atención o “dilema de Susana” e logo contesta as preguntas que veñen debaixo.  Primeiro debes facer individualmente.  Logo debedes dar unha resposta de grupo.

REFLEXIONA:

1. Debería Susana dicir o nome de María?  Sitúa a túa posición rodeando a opción que che parece mais axeitada

Que non  -3 -2 -1 0 +1 +2 +3  que si

2. Si te atoparas na situación de Susana, para ti sería, unha decisión máis ben fácil ou máis ben difícil?  Rodea a opción que che parece axeitada.

Fácil 0  1  2  3  4  5 6 Difícil
3. Que razóns cres que pode dar Susana para dar o nome da súa amiga?

4. Que razóns cres que pode dar Susana para non dar o nome da súa amiga?
5. Cales son as consecuencias para Susana si se nega a dar o nome da súa amiga?

6. Cres que a Susana esta situación lle pode xerar algún conflito interno? Cal?

7. Que solución lle das ao problema e como a xustificas?
Rosa, Ana e Esteban falan sobre uns videoxogos que teñen alugado no vídeoclub.


TI: Ehh, que facedes tíos?


ROSA: Estamos vendo uns vídeoxogos que ten alugado Esteban


TI:  Bahh, seguro que son un rollazo!


ANA: Eu tamén teño algúns


TI: Os que teño alugado eu son mellores


ANA: De que van?


TI: De aventuras no espacio


ESTEBAN: Eses xa sairon fai tempo


TI: Ti que sabes!





Rosa, Ana e Esteban falan sobre uns videoxogos que teñen alugado no vídeoclub.


ROSA:  Estes vídeoxogos que ten alugado Esteban son moi chulos, non si?


TI: Non sei


ANA:  Ti alugaches algúns?


TI: Non o sei


ESTEBAN: Os meus son de Harry Potter


ROSA: Déixame probalos esta tarde, queres probalos ti primeiro?


ESTEBAN: Dame igual





EXEMPLO DE ACTITUDE ASERTIVA


Pois eu opino que....


Eu tamén penso que...


Iso que ti dis está ben pero tamén podería...











ACTITUDE ASERTIVA


As persoas asertivas expresan adecuadamente o que sinten pero sen facer dano aos demais. Comunícanse ben cos outros.  Teñen en conta a opinión dos demais. 





Juan entra no supermercado que está cerca da súa casa.  Ten bastante presa porque só faltan viente minutos para que entrar no instituto, pero a súa nai lle pediu que compre café, pan e manteiga para o almorzo.


Cando está facendo cola para pagar, unha moza pasa diante, sin respetar aos que estaban diante.


Juan: Eh, oes, que te estás colando!


Moza: Perdoa non sei de que me falas. Cando cheguei non me fixei que houbera unha cola.


Juan: Si, claro! E que máis?  Enriba dime que non nos viras!


Moza: Non, non te vira.  Pasa, pasa e cálmate que non hai para tanto.





EXEMPLO DE ACTITUDE PASIVA


Pois eu que sei. 


O que ti digas











ACTITUDE PASIVA


As persoas pasivas opinan moi pouco; apenas din nada nas conversas;  interveñen moi pouco no grupo.  Nunca expresan o que senten e déixanse levar pola opinión dos demais.





EXEMPLO DE ACTITUDE AGRESIVA


Pero ti que sabes!  Eu si que sei facelo mellor


Pero ti de que vas, tío!


Faremos o que eu diga!








ACTITUDE AGRESIVA


As persoas agresivas cando conversan dan voces, chillan, enfádanse e descalifican aos demais.





A empatía é a capacidade de desconectar dos pensamentos e necesidades propios para conectar cos de outras persoas.


É unha capacidade innata que se debilita co tempo se non se exercita


É unha capacidade que, segundo os estudiosos, non é exclusiva dos seres humanos.





PASIVA				AGRESIVA			    ASERTIVA





PASIVA				AGRESIVA			    ASERTIVA





DILEMA DE SUSANA


Susana foi con María, a súa mellor amiga, a unha tenda de compras.  Están botando un vistazo á roupa.  María ve unha blusa que lle gusta moito; dille a Susana que vai probala.  Susana, mentras, segue vendo outras cousas.  


Ao pouco, María sae do probador; ten o abrigo posto e faille unha seña a Susana sinalando que ten a blusa debaixo do seu abrigo.  Sin dicir palabra, dase a volta e sae da tenda.


Poucos minutos despois, achéganse a María, que segue na tenda, un vendedor, o garda de seguridade e o encargado da tenda.  Queren rexistrar a mochila de Susana.  Susana déixalle ao encargado que revise a súa mochila.  Cando comproba que Susana non ten a blusa, exíselle que diga quen era a outra rapaza que estaba con ela.


O encargado explícalle: “Eu non podo deixar ir aos ladróns.  Si ti non nos dis o nome, terémoste que denunciar por ser cómplice dun roubo.  Roubar é un acto criminal e ti apoiáchelo.








A asertividade é a capacidade de expresar os sentimentos e opinións (positivos ou negativos) sin ofender nin atacar aos outros; tamén a capacidade de expresar como nos sentimos ante as actuacións, palabras, dos outros.


A conduta asertiva preserva os nosos dereitos respetando os dos demais.


Implica a capacidade de expresar as nosas necesidades e sentimentos, utilizando expresións que empezan por “eu”.


“Eu creo que sería mellor...


“O que ti dis é posible pero eu tamén penso que...

